
DECIZ]ONI TA’ IMPLIMENTAZZJONI TAL-KUNSILL (PESK) 2019/ 1576
tal-20 ta’ Settembru 2019

li timplimenta d-Deéizjoni 2013/798/PESK dwar mizuri restrittivi kontra r-Repubblika Centru-
Afrikana

IL-KUNSILL TAL-UNJONI EWROPEA,
Wara li kkunsidra t-Trattat dwar 1-Unjoni Ewropea, u b’'mod partikolari l-Artikolu 31(2) tieghu,

Wara li kkunsidra d-Decizjoni tal-Kunsill 2013/798/PESK tat-23 ta’ Dicembru 2013 dwar mizuri restrittivi kontra r-
Repubblika Centru-Afrikana (), u b’'mod partikolari I-Artikolu 2c taghha,

Wara li kkunsidra I-proposta mir-Rapprezentant Gholi tal-Unjoni ghall-Affarijiet Barranin u l-Politika ta’ Sigurta,
Billi:
(1)  Fit-23 ta’ Dicembru 2013 il-Kunsill adotta d-Decizjoni 2013/798/PESK.

(2)  Fis-6 ta’ Settembru 2019 il-Kumitat tal-Kunsill tas-Sigurta tan-Nazzjonijiet Uniti (KSNU) stabbilit bis-sahha tar-
Rizoluzzjoni tal-KSNU 2127 (2013) aggorna l-informazzjoni li tirrigwarda persuna soggetta ghal mizuri
restrittivi.

(3)  Ghalhekk jenhtieg li I-Anness ghad-Decizjoni 2013/798/PESK jigi emendat skont dan,
ADOTTA DIN ID-DECIZJONI:

Artikolu 1
L-Anness ghad-Decizjoni 2013/798/PESK huwa emendat kif indikat fl-Anness ghal din id-Decizjoni.

Artikolu 2
Din id-Decizjoni ghandha tidhol fis-sehh fid-data tal-pubblikazzjoni taghha f1I-Gurnal Uffigjali tal-Unjoni Ewropea.

Maghmul fi Brussell, 1-20 ta’ Settembru 2019.

Ghall-Kunsill
[1-President
S. MARIN

() GUL352,24.12.2013,p.51.

ANNESS
L-entrata li tikkoncerna l-persuna elenkata hawn taht hija sostitwita bl-entrata li gejja:

A. Persuni

“2. Nourredine ADAM (maghruf ukoll bhala: a) Nureldine Adam; b) Nourreldine Adam; ¢) Nourreddine Adam; d)
Mahamat Nouradine Adam); ) Mohamed Adam Brema Abdallah

Dezinjazzjoni: a) General b) Ministru ghas-Sigurta c) Direttur Generali ghall-“Kumitat Straordinarju ghad-Difiza tal-
Kisbiet Demokratici”

Data tat-twelid: a) 1970 b) 1969 ¢) 1971 d) 1 ta’ Jannar 1970 ) 1 ta’ Jannar 1971
Post tat-twelid: a) Ndele, ir-Repubblika Centru-Afrikana b) Algenana, is-Sudan
Nazzjonalitd: a) ir-Repubblika Centru-Afrikana; b) Is-Sudan

Passaport nru: a) D00001184 (passaport tar-RCA) b) nru: P04838205, mahrug fI-10 ta' Gunju 2018, (mahrug
fBahri, is-Sudan. Jiskadi fid-9 ta’ Gunju 2023. Passaport mahrug taht l-isem ta’ Mohamed Adam Brema Abdallah)

Nru ta’ identifikazzjoni nazzjonali: a) 202-2708-8368 (is-Sudan)
Indirizz: a) Birao, ir-Repubblika Centru-Afrikana b) is-Sudan
Data tad-dezinjazzjoni tan-NU: 9 ta’ Mejju 2014

Informazzjoni ohra: Link ghas-sit web tal-Avviz Spegjali ta’ bejn I-INTERPOL u 1-Kunsill tas-Sigurtd tan-NU:
https:/[www.interpol.int/en/How-we-work/Notices/View-UN-Notices-Individuals

Informazzjoni mit-taqsira narrattiva tar-ragunijiet ghall-elenkar pprovduta mill-Kumitat tas-Sanzjonijiet:

Nourredine gie elenkat fid-9 ta’ Mejju 2014 skont il-paragrafu 36 tar-Rizoluzzjoni 2134 (2014) bhala li “ha sehem fi
jew ipprovda appogg ghal atti li jheddu I-paci, l-istabbilta jew is-sigurta tar-RCA”.

Informazzjoni addizzjonali

Noureddine hu wiehed mill-mexxejja originali tas-Seleka. Gie identifikat kemm bhala General kif ukoll bhala I-
President ta’ wiehed mill-gruppi ribelli armati tas-Seleka, il-PJCC Centrali, grupp formalment maghruf bhala I-
Convention of Patriots for Justice and Peace u li l-akronimu tieghu hu maghruf ukoll bhala CPJP. Bhala kap
precedenti tal-grupp “Fundamental” li nqata’ mill-Convention of Patriots for Justice and Peace (CPJP[F), kien il-
koordinatur militari tal-eks-Séléka waqt l-attakki fir-ribelljoni precedenti fir-Repubblika Centru-Afrikana bejn il-bidu
ta’ Dicembru 2012 u Marzu 2013. Minghajr I-ghajnuna u r-relazzjoni mill-qrib ta’ Noureddine mal-Forzi Spegjali
tac-Chad, x'aktarx li s-Seleka ma kienx jirnexxielhom jahtfu I-poter mill-eks-President tar-RCA Francois Bozize.

Sa mill-hatra, bhala president interim, ta’ Catherine Samba-Panza fl-20 ta’ Jannar 2014, huwa kien wiched mill-
awturi ewlenin tal-irtirar tattiku tal-eks-Séléka fSibut bil-ghan li jigi implimentat il-pjan tieghu li johloq fortizza
Musulmana fit-Tramuntana tal-pajjiz. Huwa kien heggeg bic-car lill-forzi tieghu biex jirrezistu l-ordnijiet tal-gvern
transitorju u tal-mexxejja militari tal-Missjoni Internazzjonali ta’ Appogg ghar-Repubblika Centru-Afrikana taht
tmexxija Afrikana (MISCA). Noureddine jidderiegi attivament lill-eks-Seleka, il-forzi li kienu tas-Seleka li ntgal li gew
xolti minn Djotodia fSettembru 2013, u jidderiegi operazzjonijiet kontra distretti Kristjani u jkompli jipprovdi
appogg u direzzjoni sinifikanti lill-eks-Seleka li jahdmu fir-RCA.

Nourredine kien elenkat ukoll fid-9 ta’ Mejju 2014 skont il-paragrafu 37(b) tar-Rizoluzzjoni 2134 (2014) bhala
“involut fl-ippjanar, id-direzzjoni jew it-twettiq ta’ atti li jiksru I-ligi internazzjonali tad-drittijiet tal-bniedem jew il-
ligi umanitarja internazzjonali, skont il-kaz”.

Wara li s-Séléka hadet il-kontroll ta’ Bangui f1-24 ta’ Marzu 2013, Nourredine Adam inhatar Ministru tas-Sigurta,
imbaghad Direttur Generali tal-“Kumitat Straordinarju ghad-Difiza tal-Kisbiet Demokrati¢i” (Comité extraordinaire de
défense des acquis démocratiques - CEDAD, servizz ta’ intelligence tar-RCA li ma ghadux jezisti). Nourredine Adam
uza s-CEDAD bhala l-pulizija politika personali tieghu, li permezz taghha wettaq bosta arresti arbitrarji, atti ta’
tortura u ezekuzzjonijiet sommarji. Barra minn dan, Noureddine kien wiehed mill-figuri centrali wara l-operazzjoni
mdemmija fBoy Rabe. FAwwissu 2013, il-forzi tas-Seleka attakkaw Boy Rabe, distrett tar-RCA meqjus bhala fortizza
tas-sostenituri ta’ Francois Bozize u l-grupp etniku tieghu. Bl-iskuza li jfittxu armi mohbija, gie rrappurtat li t-truppi
tas-Seleka qatlu ghexieren ta’ cittadini ¢ivili u nfexxew jisirqu kull ma sabu. Meta dawn l-attakki nfirxu ghal Zoni
ohra, eluf ta’ residenti invadew l-ajruport internazzjonali, li kien meqjus bhala post sigur minhabba l-prezenza ta’
truppi Francizi, u okkupaw ir-runway tieghu.

Nourredine kien ukoll elenkat fid-9 ta’ Mejju 2014 skont il-paragrafu 37(d) tar-Rizoluzzjoni 2134 (2014) bhala li
“ipprovda appogg lil gruppi armati jew netwerks kriminali permezz tal-isfruttament illegali ta’ rizorsi naturali”.

Lejn il-bidu tal-2013, Nourredine Adam qeda rwol importanti fin-netwerks ta’ finanzjament tal-eks-Séléka. Ivvjagga
fl-Arabja Sawdija, il-Qatar u I-Emirati Gharab Maghquda biex jigbor fondi ghar-ribelljoni precedenti. Hadem ukoll
bhala facilitatur ghal ¢irku Chadjan ta’ traffikanti ta’ djamanti li jopera bejn ir-Repubblika Centru-Afrikana u ¢-Chad.”

